
«Հայաստանի Հանրապետության կառավարության 2017 թվականի հուլիսի 27-ի N904-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ

	1. ՀՀ ֆինանսների նախարարություն
	25.04.2024թ.

	
	N01/2-3/7839-2024

	Ս.թ. ապրիլի 1-ի Ձեր թիվ 01/3-4/19997-2024 գրությամբ ներկայացված՝ «Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն

	2. ՀՀ էկոնոմիկայի նախարարություն
	10.04.2024թ.

	
	N 01/6931-2024

	Ի պատասխան Ձեր` 2024 թվականի ապրիլի 1-ի թիվ 01/3-4/19997-2024 գրության՝ քննության առնելով «Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է հաստատել հսկիչ գնմամբ ձեռք բերված ապրանքների վերադարձման կարգը և ժամկետները, հայտնում ենք, որ Նախագծի վերաբերյալ սկզբունքային առարկություններ չկան։
Հարկ է նկատել, որ ըստ Նախագծի հիմնավորման՝ Նախագծի ընդունման արդյունքում ակնկալվում է սահմանել հաշվառումից հանված՝ ոչ ռեզիդենտ կազմակերպությունների մասնաճյուղերի և ներկայացուցչությունների միասնական հաշվում առկա գումարների վերադարձը այլ հաշվին իրականացնելու կարգավորումները, որոնք սակայն նախատեսվող կարգավորումների բովանդակության հետ առերևույթ չունեն առնչություն։
Այս համատեքստում, գտնում ենք, որ Նախագծի ընդունման ակնկալվող արդյունքը ունի հավելյալ հստակեցման կարիք։
Միաժամանակ հայտնում ենք, որ Էկոնոմիկայի նախարարությունը Նախագիծը ներկայացրել է ՎԶԵԲ Հայաստանի ներդրումային խորհրդի քննարկմանը, որի կողմից կարծիք ստանալու դեպքում այն հավելյալ կներկայացնենք։
	Ընդունվել է 

Նախագծի ընդունման հիմնավորումը խմբագրվել է

	3. ՀՀ արդարադատության նախարարություն
	23.05.2024թ.

	
	N 01/27.1/20240-2024

	Հարկ ենք համարում նշել, որ «Նորմատիվ իրավական ակտերի մասին» օրենքի 34-րդ հոդվածի 4-րդ մասի համաձայն. «Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:», ուստի Հայաստանի Հանրապետության կառավարության 2017 թվականի հուլիսի 27-ի N 904-Ն որոշումը կարող է ամբողջությամբ ներկայացվել նոր խմբագրությամբ, կամ ուժը կորցրած ճանաչել և ընդունել նոր իրավական ակտ՝ պաշտոնական ինկորպորացման խնդիրներից խուսափելու համար:
	Ընդունվել է ի գիտություն
Նախագիծը խմբագրվել է 

	4. ՀՀ աշխատանքի և սոցիալական հարցերի նախարարություն 
	05.09.2024թ.

	
	N ՆՄ/ԳԽ/27861-2024

	Ուսումնասիրելով «Հայաստանի Հանրապետության կառավարության 2017 թվականի հուլիսի 27-ի 
N904-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը՝ առաջարկում ենք կարգով սահմանել այնպիսի կարգավորումներ, որի շրջանակներում հսկիչ գնումներով ձեռք բերված և չվերադարձված ալկոհոլային խմիչքները, ոսկյա և արծաթյա զարդերը, բջջային հեռախոսները և նմանատիպ այլ ապրանքները հարկային մարմինը չհանձնի Աշխատանքի և սոցիալական հարցերի նախարարությանը:
Վերոնշյալ առաջարկությունները նախատեսված էին Ձեր կողմից՝ 08.05.2024 թվականի թիվ 01/3-4/28050-2024 գրությամբ ներկայացված «Հայաստանի Հանրապետության կառավարության 2017 թվականի հուլիսի 27-ի N 904-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծում:
Ելնելով վերոգրյալից առաջարկում եմ նախագծի հավելվածի 5-րդ կետի 2-րդ նախադասությունը «չվերադարձված» բառից հետո լրացնել «բնաիրային (մթերք, հագուստ, կոշիկ, հիգիենայի միջոցներ, երեխաների խնամքի պարագաներ, գրենական պիտույքներ, առաջին անհրաժեշտության կենցաղային այլ ապրանքներ)» բառերով:
	Ընդունվել է
Նախագիծը խմբագրվել է 



